ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն

	1․ Նախագծով առաջարկվում է ՀՀ արդարադատության նախարարության կողմից իրականացվող 1120 «Քրեակատարողական ծառայություններ» ծրագրի 11001 «Քրեակատարողական ծառայություններ» միջոցառման գումարներից 2,154.0 հազար դրամ հատկացնել նույն ծրագրի 31003 «Քրեակատարողական հիմնարկների շենքային պայմանների բարելավում» միջոցառմանը՝ «Աբովյան քրեակատարողական հիմնարկում անչափահասների և մինչև 21 տարեկան անձանց պահման վայրի վերակառուցման և հարդարման աշխատանքների նախագծանախահաշվային փաստաթղթերի կազմման ծառայությունների ձեռքբերման նպատակով:
Հարկ է նշել, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության՝ հետագայում շինարարական աշխատանքների իրականացման համար: Ուստի հաշվի առնելով, որ 2027-2029թթ. ՄԺԾԾ հայտով 2027թ. համար նշված օբյեկտի շինարարության գծով ներկայացվել է 250,000.0 հազար դրամի հայտ, գտնում ենք նպատակահարմար Նախագծին անդրադառնալ բյուջետային գործընթացի շրջանակներում քննարկումների արդյունքներով՝ նշված աշխատանքների իրականացման համար ֆինանսական միջոցների նախատեսման պարագայում:























2․ Նախագծի N7 հավելվածի գնումների պլանի 1057 ծրագրի 11001 միջոցառման 55321100/2 «սննդի պատրաստման ծառայություններ» ԳՄԱ կոդով գնման առարկայի տողից բյուջետային ծախսերի տնտեսագիտական դասակարգման «Կենցաղային և հանրային սննդի ծառայություններ» հոդվածից նախատեսվում է 2,154.0 հազար դրամի նվազեցում, այնինչ N3 հավելվածի համաձայն՝ հիշյալ գումարի չափով նվազեցումը նախատեսվում է կատարել նույն հոդվածի 1120 ծրագրի 11001 միջոցառման շրջանակում:	

 


	Չի ընդունվել։
«Աբովյան քրեակատարողական հիմնարկում գոյություն ունեցող կանանց տեղամասը անչափահասների և մինչև 21 տարեկան անձանց պահման վայրի վերակառուցման և հարդարման աշխատանքների նախագծանախահաշվային փաստաթղթերի կազմման ծառայությունների և հետագայում վերջինիս շինարարական աշխատանքների ձեռքբերումները պայմանավորված է այն հանգամանքով, որ անչափահասները և մինչև 21 տարեկան անձինք հանդիսանում են խոցելի խմբեր, վերջիններիս վերասոցիալականացումն ավելի արդյունավետ իրականացնելու նպատակով՝ հաշվի առնելով անազատության մեջ գտնվելու հանգամանքը, նախատեսվում է անչափահաս և մինչև 21 տարեկան անձանց անազատության մեջ գտնվելու ժամանակահատվածում վերջիններիս պահել առանձնացված վայրում՝ հաշվի առնելով տարիքը և առանձնահատկությունները, քանի որ նշված խմբերի անձիք, շփվելով տարիքով ավելի բարձր հանցագործություններ կատարած անձանց հետ, կարող են ձեռք բերել այնպիսի հատկություններ, որոնք, վատ իմաստով, կարող են ճակատագրական լինել իրենց հետագա կյանքի համար: Հաշվի առնելով նշվածը կարելի է նշել, որ անչափահասների և մինչև 21 տարեկան անձանց պահման վայրի առանձնացումը շատ կարևոր է և հրատապ, ինչը նշանակում է, որ պետությունը պետք է միջոցներ ձեռնարկի այդ ուղղությամբ:
Հարկ է նշել, որ քրեակատարողական հիմնարկների շենքային պայմանների բարելավումը ներառված է նաև 2026թվականի պետական բյուջեի առաջնահեր-թությունների ցանկում։ 2027-2029թթ. ՄԺԾԾ հայտով 2027թ. համար նշված օբյեկտի շինարարության գծով ներկայացվել է հայտ և շինարարական աշխատանքները 2027 թվականին իրականացնելու նպատակով, նախատեսվում է 2026 թվականին ձեռքբերել նախագծանախահաշվային փաստաթղթերի կազմման ծառայությունները։  

